
						З пляцоўкі Вікікрыніцы

					

					


					
					
					Гэта старонка не была вычытаная
вычэсаваць з галавы золата, срэбра і перавярнуць няпекнага на прыгожага.

Старшыя сёстры хацелі вырваць з рук Жоўтай Рожы цудадзейны грэбень, але Джэк з такой злосьцю адпіхнуў іх, што іхныя мужы кінуліся на яго. Адным махам рукі Джэк паваліў іх мёртвымі. Кароль з гневам накінуўся на Джэка:

— Як пасьмеў ты так грубіянска абыходзіцца з лепшымі і справядлівейшымі людзьмі на сьвеце?

— Лепшыя і справядлівейшыя! — крыкнуў Джэк. — Абодва яны нічога ня вартыя трусы і нават незаконныя зяці табе.

— Як ты сьмееш казаць гэтак? — закрычаў Кароль.

— Адкрый іхныя сьпіны, — добра, што яны ляжаць, і прачытай, што на іх напісана.

І Кароль прачытаў на сьпінах зяцёў:

— „Гэты чалавек незаконна жанаты“.

— Гэта што? — запытаўся Кароль. — Яны абодва бралі шлюб з маімі дочкамі, і яны маюць шлюбныя персьцяні.

Джэк дастаў з кішэні шлюбныя пярсьцёнкі, падаў іх каралю і сказаў:

— Вось гэтыя пярсьцёнкі.

Жоўтая Рожа выйшла з пакою яшчэ раней, да сканчэньня сваркі, і пайшла ў сад. Джэк папрасіў Караля сесьці і расказаў яму, як ён здабыў гэтыя пярсьцёнкі. Пасьля таго ён расказаў, як ён зрабіўся Гарбуном-Крывулькаю і ўсю сваю гісторыю. І дадаў:

— Калі твая малодшая дачка, каторую ты лічыў нягоднай, адмовілася памяняць Гарбуна-Крывульку на багатага прынца, дык гэта толькі гонар для яе.

Цяпер Кароль ужо з ахвотай выпаўніў пажаданьне Джэка.

Некалькі кропляў жывой вады апрытомнілі зяцёў Караля. Як парадзіў Джэк, Кароль загадаў ім ісьці на ўсе чатыры староны.

Джэк разьвітаўся з Каралём, пакінуў Кабылу ў лесе і вярнуўся ў сад даўнейшым Гарбуном-Крывулькаю. А Жоўтай Рожы ён сказаў, што хадзіў зьбіраць суніцы.

Пераключыць абмежаваную шырыню зместу







